
GOUVÈNÈ CUOMO ANONSE KÒMANSMAN KONSTWIKSYON SOU AMELYORASYON OUTER HARBOR 

BUFFALO 

 
Jodi a, Gouvènè Andrew M. Cuomo te anonse kòmansman konstwiksyon sou amelyorasyon nan Pòt 
Eksteryè nan Buffalo, pou make premye etap pou kreye yon chantye devlopman ki pare pou egzekite 
pou itilizasyon miks.  
 
Pwojè a reprezante premye pwojè konstwiksyon Erie Canal Harbor Development Corporation sou Outer 
Harbor a. Gouvènè Adjwen Robert J. Duffy te fè yon sèl avèk ofisyèl lokal yo jodi a pou lanse kòmansman 
pwojè, epi li te vizite chantye pwojè a nan Fuhrmann Boulevard.  
 
Gouvènè Cuomo di konsa, “Seksyon Outer Harbor a p ap yon pwolongasyon pwopriyete bò lanmè yo pa 
itilize ase pou vizitè ak sitwayen Buffalo gen aksè ladan. Konstwiksyon nouvo devlopman sou Outer 
Harbor a pral pèmèt gen anpil djòb, sa pral kreye plis opòtinite ekonomik, epi sa pral bay sitwayen 
Buffalo yo pi plis aksè nan bò lanmè a. Pwojè tankou sa a se pati enpòtan efò nou pou fè Buffalo tounen 
jan li te ye epi pou lanse Western New York.” 
 
Apre prensip aksè piblik ECHDC, chantye a ap gen aksè sou tout longè perimèt ak bò dlo a avèk plis 
eleman estrikti, tankou chemen pyeton, teren volebòl, teren natirèl pou jwèt, tras van ak waf piblik. Lòt 
travay sou chantye a ap gen ladan amelyorasyon litoral la; ranmasaj ak eliminasyon dal beton ak 
fondasyon divès yo; enstalasyon yon teren rekouvreman sou tout chantye a; enstalasyon sèvis piblik 
chantye ak ekleraj chantye a; epitou reparasyon yon bilding ki la deja an yon estasyon konfò ak garaj. 
Answit, chantye a ap devlope yon teren ki gen yon sipèfisi sis (6) ak k ap pare pou devlopman itilizasyon 
miks. Yo prevwa pwojè a ap fini anvan Jou Memoryal 2013. Outer Harbor a ap gen ladan tou yon plaj sab 
pidevan. 
 
Gouvènè Adjwen Duffy di konsa, “Lè pwojè sa a fini, moun Buffalo ap finalman kapab rilaks yo nan bò 
lanmè a, epi y ap jwi bèl peyizaj ki te kache pou yo depi twòp ane. Gouvènè Cuomo te fè rekonstwiksyon 
Western New York yon poto-mitan pwogram redrèsman ekonomik li, epi anons jodi a pran avantaj sou 
enèji yo kapab santi toupatou nan rejyon an. Outer Harbor se yon premye kote nan nouvo devlopman ak 
aktivite, epi l ap reprezante yon sipò pou anpil bagay k ap vini nan Vil Buffalo.” 

Pasèl Outer Harbor (Pasèl OH) fèt avèk Cargill Parcel ECHDC te achte nan ane 2008 ak ansyen pasèl New 
York Power Authority ki te gen ladan estakad glas jouk lè yo te mete li nan yon nouvo chantye. Yo te 
achte pasèl NYPA pa twò lontan nan men NYPA nan akò pou bay lisans ankò.  
 
Prezidan ECHDC, Robert Gioia, di konsa, “Objektif nou se pou refè siksè Canalside lè nou ogmante 
posiblite a nan pò eksteryè a. Gouvènè Cuomo ap kontinye yon chanpyon pou Buffalo ak Western New 
York, ak yon defansè fidèl pou prensip gid Erie Canal Harbor Development Corporation pou bay aksè 
piblik nan bò lanmè a. Mwen kontan pou wè pwojè sa a nan etap egzekisyon pou fini anvan Jou 
Memoryal 2013 epi pou piblik la kapab jwi resous bò lanmè a.” 

